
Kinsa ang gitawag sa ministeryo sa pagkapropeta?

Unsa ang kinabuhi sa mga propeta?

Unsa ang buluhaton sa mga propeta?

Kinsang mga babaye ang adunay gasa sa pagkapropeta?

Unsa ang mga kinaiya sa bakakong mga propeta?

Sa Daang Tugon, ang mga nakadawat sa mensahe sa Diyos aron 
ipahibalo sa uban gitawag nga mga manalagna o propeta (1 Sam. 9:9).

Apan adunay mga bakakong propeta nga nagsulti sa “panan-awon 
sa ilang kaugalingong kasingkasing” (Jer. 23:16).

Nahibalo sila sa mga tinagong butang ug bisan sa umaabot (1 Sam. 
9:6), apan mas halapad pa ang ilang buluhaton. Kini nga abilidad 
gikan sa Diyos, dili sa ilang kaugalingon.



“Si Elias tawo usab nga sama kanato. Mainiton siyang nag-ampo nga dili moulan, ug wala 
moulan sa yuta sulod sa tulo ka tuig ug unom ka bulan.” (Santiago 5:17)

Mahimong masayop kita sa pagtuo nga labaw sa 
ordinaryong tawo ang mga propeta. Miingon si 
Moises nga hinay siya mosulti (Ex. 4:10), si Isaias 
nga hugaw ang iyang mga ngabil (Isa. 6:5), ug si 
Jeremias nga bata pa kaayo siya (Jer. 1:6).

Human sa dakong milagro, naluya pag-
ayo si Elias tungod sa hulga ni Rayna 
Jezebel nga patyon siya (1 Hari 19:2–4).

Si Elias, nga maisogong nagpahimangno kang 
Haring Ahab sa dakong hulaw tungod sa iyang 
pagkadili diosnon, “tawo usab nga sama kanato” 
(Santiago 5:17).

Wala pilia sa Diyos ang mga propeta 
tungod kay hingpit sila. Unsay Iyang 
nakita kanila? Ang ilang gugma sa Diyos 
ug kaandam sa pagtuman Kaniya.



UNSA ANG KINABUHI SA MGA PROPETA?
“Apan miingon si Miqueas: ‘Ingon nga buhi ang Ginoo, isulti ko lamang kaniya ang gisulti sa Ginoo kanako.’” (1 Hari 22:14)

Isip mga tigpamaba sa Diyos, naningkamot ang 
mga propeta sa pagkinabuhi nga takos sa ilang 
tawag (1 Sam. 12:3–4). Nailhan sila nga “tawo sa 
Diyos” ug “halangdong tawo” (1 Sam. 9:6).

Miatubang si Miqueas sa duha ka hari, 400 ka 
propeta nga nagsulti ug maayong balita, ug usa ka 
guwardiya nga nagtambag kaniya sa pagpahiuyon 
kanila (1 Hari 22:10–13). Apan nagpabilin siyang lig-
on ug misulti lamang sa gipadayag sa Diyos
(1 Hari 22:14).

Gidumtan ug gihulga sila sa mga wala modawat sa 
ilang mensahe (1 Hari 22:8, 27). Bisan sa pagpit-os, 
matinumanon gihapon nilang gipahibalo ang 
mensahe.

Dili sila hingpit, apan mga lalaki ug babaye nga 
mainampuon, matinumanon sa Pulong, ug mga 
alagad sa Diyos ug sa Iyang katawhan
(1 Sam. 12:23; Jer. 42:4).



Alang sa mga hari

Gidihogan nila sila 
(1 Hari 19:16)
Gidasig sila sa 
pagbuhat ug mayo
(2 Cron. 15:8)
Gisaway sila kon 
nakasala
(1 Hari 21:20)

Alang sa mga pari

Gisaway nila ang 
ilang sayop
(Mal. 2:1–2)

Alang sa katawhan

Gitudloan sila sa 
mga dalan sa 
Diyos (Miq. 6:8)
Gipahibalo kanila 
ang ilang sala
(Isa. 58:1)
Gitawag sila sa 
paghinulsol
(Ezeq. 18:32)

Alang kanato

Gisulat nila ang 
ilang mga 
mensaje
(2 Cron. 13:22)

UNSA ANG BULUHATON SA MGA PROPETA?
“Dihogi si Jehu nga anak ni Nimsi nga hari sa Israel, ug si Eliseo nga anak ni Safat, nga taga-

Abel Mehola, nga propeta nga mopuli kanimo.” (1 Hari 19:16)

Lakip sa ilang mga 
buluhaton ang 
mosunod:



Lima ka babayeng propeta ang gihisgotan sa Daang Tugon. Si Noadias usa ka bakakong 
propeta (Neh. 6:14). Sa asawa ni Isaias, wala kita mahibalo kon gitawag siya nga propeta 
tungod sa iyang gasa o tungod kay asawa siya sa propeta (Isa. 8:3).

HULDA. Gipangutana siya ni 
Josias bahin sa nakit-ang 
basahon sa Balaod. Gitubag 
niya ang pangutana sa hari ug 
gihatagan siya ug mga pulong 
sa pagdasig (2 Hari 22:14–20).

DEBORA. Propeta ug 
maghuhukom siya. Uban kang 
Barak, iyang gipangulohan ang 
katawhan batok kang Sisera. 
Human sa kadaogan, miawit 
siya ug pagdayeg nga adunay 
mensahe sa pagkapropeta 
(Maghuhukom 4:4–9; 5:1).

MIRIAM. Isip propeta, 
gipangulohan niya ang mga 
babaye sa pag-awit human 
makatabok sa Pulang Dagat. 
Gitabangan usab niya ang 
iyang mga igsoon sa 
pagpangulo sa katawhan sa 
kamingawan (Ex. 15:20;
Miq. 6:4).



UNSA ANG MGA KINAIYA SA BAKAKONG MGA PROPETA?
“Miingon ang Ginoo: ‘Namakak ang mga propeta sa Akong ngalan. Wala Ko sila ipadala, itudlo o sultihi. Ang 

ilang gipanagna kaninyo mga bakakong panan-awon, pagpanag-an, mga diosdios ug limbong sa ilang 
kaugalingong hunahuna.’” (Jeremias 14:14)

Dili tanang nagpanagna nakadawat ug mensahe gikan sa Diyos
(Jer. 14:14). Unsa ang ilang mensahe, ug nganong gipamantala nila kini?

Naghimo sila sa ilang kaugalingong mga tagna (Ezeq. 13:2, 17)
Gisulti nila ang gustong madungog sa katawhan (Ezeq. 13:16)

Wala nila sawaya ang sala (Ezeq. 13:22)
Nangita sila ug kaugalingong kaayohan (Ezeq. 13:19)

Nganong adunay moangkon nga tigpamaba sa Diyos bisan nahibalo 
siyang bakak kini? Gilimbongan ba niya ang iyang kaugalingon? Gusto 
ba siya ug pag-ila, kuwarta o ubang kaayohan?

Ang tinuod nga propeta kanunayng magpahimangno sa kapeligrohan 
sa sala ug magdasig sa pagkamatinumanon bisan unsay sangpotanan.

Makasubo nga adunay maminaw ug mosunod sa bakakong mga 
propeta. Ganahan sila sa mensahe kay walay paningkamot nga 
gikinahanglan ug dili kini makapukaw sa konsensiya. Apan ang 
pagsunod niini mosangpot sa kamatayon.



“Walay apostol o propeta nga miangkon 
nga wala siyay sala. Ang mga tawo nga 
labing duol sa Diyos, nga andam mopili sa 
kamatayon kay sa tinuyong pagbuhat ug 
daotan, ug nga gipasidunggan sa Diyos 
pinaagi sa balaang kahayag ug gahum, 
miangkon sa pagkamakasasala sa ilang 
kinaiya. Wala sila mosalig sa unod ni 
moangkon nga adunay kaugalingong 
pagkamatarong. Hinuon, hingpit silang 
misalig sa pagkamatarong ni Cristo.”

EGW (The Acts of the Apostles, p. 561; hubad sa Bisaya)



DUGANG: ANG PAGTAWAG KANG ELLEN G. WHITE
Human sa iyang unang panan-awon, mibati si Ellen nga dili pa siya andam sa iyang 
ministeryo. Tungod sa huyang nga panglawas ug limitado nga edukasyon, ang 17 
anyos mibati nga dili siya takos ug dili makahimo sa iyang tawag.

Dako ang iyang natabang sa 
pagtukod sa mga sistema sa 
panglawas ug edukasyon sa 
mga Adventista. Nagbilin siya 
ug mga 100,000 ka pahina sa 
dinasig nga mga sinulat, nga 
nagpadayon sa paghatag sa 
balaang giya sa tibuok 
kalibotan.

Sulod sa wala pay 20 ka tuig, human sa daghang panan-awon ug sa suporta sa 
iyang bana nga si James White, nakatabang siya sa pagtukod sa pundasyon sa 
Seventh-day Adventist Church, nga opisyal nga gitukod niadtong 1863.

Usa ka semana human sa unang panan-awon, nakadawat siya ug ikaduha nga 
nagpahimangno sa mga hagit nga iyang atubangon. Human sa daghang pag-
ampo ug pagdasig sa mga igsoon, gidawat ni Ellen ang iyang tawag.

